
Հայաստանի Հանրապետության կառավարությունը  ո ր ո շ ու մ   է.
1.  Հայաստանի Հանրապետության կառավարության 2006 թվականի  մարտի 30-ի N 571-Ն որոշման մեջ կատարել հետևյալ լրացումը`

1) Որոշման առաջին կետի «ե» ենթակետով հաստատված հավելված N 5-ի  3-րդ կետում «(լուսապատճենները)» բառից հետո լրացնել «ինչպես նաև տվյալ վարձու աշխատողի միջին ամսական աշխատավարձը (եկամուտը) հաշվարկելու համար հիմք հանդիսացած` աշխատանքի վարձատրությանն ուղղված միջոցների և դրանց հավասարեցված եկամուտների հիմնավորվածության (կատարված աշխատանքի համառոտ նկարագրություն, միևնույն կամ համարժեք աշխատանքի համար այլ  աշխատողների աշխատավարձի չափի և գործատուի հայեցողությամբ այլ տեղեկություններ)  վերաբերյալ տեղեկանք, ստորագրված և կնքված (կնիքի առկայության դեպքում) գործատուի կողմից:» բառերը:
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀՀ աշխատանքի և սոցիալական հարցերի նախարար


Արթուր Գրիգորյան
ՀԻՄՆԱՎՈՐՈՒՄ
<Հայաստանի Հանրապետության կառավարության 2006 թվականի  մարտի 30-ի N 571-Ն որոշման մեջ կատարել հետևյալ լրացում կատարելու մասին> ՀՀ կառավարության որոշման նախագծի վերաբերյալ
Որոշման նախագծի ընդունումը պայմանավորված է ՀՀ աշխատանքային օրենսգրքով սահմանված աշխատողների իրավունքների և հնարավորությունների հավասարության սկզբունքի, տղամարդկանց և կանանց միևնույն կամ համարժեք աշխատանքի դիմաց միևնույն չափով աշխատավարձ ստանալու իրավունքի ապահովմամբ: Նախագծի ընդունումը հնարավորություն կտա տեղեկատվություն ստանալ նույն գործատուի մոտ համարժեք, նույն որակավորմամբ մասնագետների վարձատրության չափի վերաբերյալ: 
ՀՀ աշխատանքի և սոցիալական հարցերի նախարար


Արթուր Գրիգորյան
ՏԵՂԵԿԱՆՔ
«Հայաստանի Հանրապետության կառավարության 2006 թվականի մարտի  30-ի N 571-Ն որոշման մեջ  լրացում կատարելու մասին» ՀՀ կառավարության որոշման նախագծի ընդունման կապակցությամբ պետական բյուջեում եկամուտների և ծախսերի ավելացման կամ նվազեցման վերաբերյալ  
«Հայաստանի Հանրապետության կառավարության 2006 թվականի  30-ի N 531-Ն որոշման մեջ  և լրացում կատարելու մասին»  ՀՀ կառավարության որոշման նախագծի ընդունման կապակցությամբ պետական բյուջեում եկամուտների և ծախսերի ավելացում կամ նվազեցում չի նախատեսվում:
ՏԵՂԵԿԱՆՔ

«Հայաստանի Հանրապետության կառավարության 2006 թվականի մարտի  30-ի N 571-Ն որոշման մեջ լրացում կատարելու մասին» ՀՀ կառավարության որոշման նախագծի ընդունման կապակցությամբ գործող օրենսդրության մեջ  կատարվելիք փոփոխությունների վերաբերյալ

«Հայաստանի Հանրապետության կառավարության 2006 թվականի  30-ի N 531-Ն որոշման մեջ  և լրացում կատարելու մասին»  ՀՀ կառավարության որոշման նախագծի ընդունումն  այլ իրավական ակտերում փոփոխություններ կամ լրացումներ կատարելու անհրաժեշտություն չի առաջացնում: 
ՀՀ աշխատանքի և սոցիալական հարցերի նախարար


Արթուր Գրիգորյան
